
REPUBLIKA E KOSOVES/REPUBLIKA KOSOVA

GJYKATA THEMELORE PRISHTINE - DEGA E GJYKATES PODUJEVE

Numri i I1éndés: 2023:017842
Daté: 13.11.2024
Numri i dokumentit: 06448590

C.nr.157/2023

GJYKATA THEMELORE NE PRISHTINE, DEGA NE PODUJEVE, Departamenti i
Pérgjithshém, Divizioni civil, me gjyqtarin Nazmi Neziri, dhe procesmbajtésen Aférdita Ejupi,
né ¢éshtjen juridike kontestimore té paditésit A. I. nr. personal ... nga P., té cilén e pérfagéson
avokatura “K. & A.” me avokatét e saj S. K. etj., nga P., L. U., C-,, 2., me autorizim, kundér té
paditurés Komuna e Podujevés, Drejtoria Komunale e Arsimit nga Podujeva, Rruga “N. G.” pn.,,
me objekt kontesti: Kompensimin e Inflacionit né pagén bazé, me vleré té kontestit: 855.39 €uro,
jashté seance me dt.11.11.2024, mori kété:

AKTGJYKIM
- pa shgyrtim kryesor té ¢éshtjes -

APROVOHET pjesérisht kérkesépadia e paditésit A. 1., nga P., si e bazuar, dhe:

DETYROHET e paditura Komuna e Podujevés, Drejtoria Komunale e Arsimit né Podujevé, gé
paditésit t’ia kompensojé né emér té Inflacionit né pagén bazé dhe até:

- Pér periudhén Janar-Dhjetor 2020, pér 0.2% x 421 (paga bazé)= 0.84 x 12 muaj= 10.08 €.
- Pér periudhén Janar-Dhjetor 2021, pér 3.4% x 421 (paga bazé)= 14.31 x 12 muaj= 171.72 €.
- Pér periudhén Janar-Néntor 2022, pér 11.6% x 421 (paga bazé)= 48.83 x 11 muaj= 537.13 €,

Né total shuma e aprovuar né emér té kompensimit té inflacionit prej 718.43 eurove.

REFUZOHET kérkesa e paditésit pértej shumés sé aprovuar n€ vleré prej 136.96 €uro, si e pa
bazuar.

DETYROHET e paditura gqé shumat e aprovuara, paditésit t’ia paguaj me kamaté ligjore prej
8%, duke filluar ti llogaritet nga dita e nxjerrjes sé kétij aktgjykimi, si dhe shpenzimet e
procedurés né shumé prej 124.00 €uro, té€ gjitha kéto né afat prej 7 (shtaté) ditésh nga dita e
pranimit t& kétij aktgjykimi, e nén kércénimin e pérmbarimit.

Arsyetim

1(4)



2023:017843

Numri i léndés: 2023:017842
Daté: 13.11.2024
Numri i dokumentit: 06448590

Paditési, né kété gjykaté ka paraqitur padi kundér té paditurés pér kompensimin né emér té
kérkesave té pérshkruara dhe shumén e pérgjithshme, si né pjesén hyrése té kétij aktgjykimi.

Ka shtuar se éshté né marrédhénie té rregullt pune te e paditura. Ka theksuar se e paditura
pérkundér obligimeve, pérkatésisht fitimit té té drejtave té cilat rrjedhin nga Kontrata kolektive
e Arsimit, dhe kontratés individuale nuk ka béré kompensimin né emér té kérkesave té paditésit
pérkundér se i éshté drejtuar me kérkesé, né shumén si né pjesén hyrése té kétij aktgjykimi.
Andaj i ka propozuar gjykatés gé ta aprovoj padiné dhe kérkesépadiné né térési si té bazuar dhe
ta detyroj té paditurén qé té béjé kompensimin e shumés sé precizuar né emér té kérkesave té
lartcekura.

Shpenzimet e procedurés i ka kérkuar.

E paditura, me ané té pérgjigjes né padi, i ka pohuar faktet vendimtare duke theksuar se e
konteston kérkesépadiné e paditésit, pér kompensimin né meré té kérkesave té tij. Ka theksuar
se padia nuk ka bazé juridike, ngase me dispozitat kalimtare té kontratés kolektive né fugi nga
dt.18.04.2017, né nenin 46 té saj éshté paraparé se MASHT dhe SBASHK, angazhohen
bashkérisht pér t’i informuar dhe ndihmuar Komunat gé té béjné planifikimin me kohé té
buxhetit dhe kostos financiare pér pagesén e obligimeve gé rrjedhin nga neni 35, andaj e paditura
nuk ka buxhet pér kryerjen e obligimeve ndaj punétoréve. Ka shtuar se kjo kontraté kolektive
sipas nenit 90.5 té ligjit té punés, vlen pér ata punédhénés dhe punémarrés té cilét marrin pérsipér
detyrimet e pércaktuara me kontratén kolektive, e né rastin konkret e paditura nuk éshté
nénshkruese késaj kontrate.

MEé tej ka shtuar se konsiderojmé se paditésit duhet ti higen 16 muaj pér shkak té parashkrimit.

Andaj, i ka propozuar gjykatés gé padiné dhe kérkesépadiné e paditésit ta refuzoj si té pabazuar.
Shpenzimet e procedurés nuk i ka kérkuar.

Gjykata, pas pranimit té pérgjigjes né padi, i ka vlerésuar kushtet ligjore nga neni 152 i Ligjit
Nr. 03/L-006 pér Procedurén Kontestimore (LPK), me té cilin pércaktohet se: “po qé se i padituri
me ané té pérgjigjes né padi i ka pohuar faktet vendimtare, pérkundrejt kontestimit té
kérkesépadisé, gjykata mundet pa caktuar seance gjyqésore, té jep aktgjykim”, lidhur me nenet
143 dhe 147 té té njéjtit ligj, nése nuk ekzistojné pengesa té tjera pér dhénien e tij, dhe ka gjetur
se né kété céshtje juridike kontestuese plotésohen kushtet ligjore pér marrjen e aktgjykimit pa
shqyrtim kryesor.

Gjykata, duke pasur parasysh faktin se i padituri i ka pohuar faktet vendimtare, pérkundrejt
kontestimit té kérkesépadisé, ka vlerésuar se né kété céshtje juridike kontestuese nuk éshté e
nevojshme mbajtja e shqyrtimit kryesor dhe administrimi i provave pér faktet e pohuara.

Nga shkresat e 1éndés vértetohet se nuk éshté kontestues fakti se paditési &shté né marrédhénie
pune tek e paditura me disa vite pérvojé pune, po ashtu nuk éshté kontestuese se e paditura nuk
I ka paguar paditésit kompensimin né emér té kérkesave té tij, pasi gé njé gjé e tillé nuk
kontestohet nga palét, kjo vértetohet dhe me provat materiale né shkresat e 1éndés.

Andaj, gjykata, konform nenit 152 dhe 398 té LPK-sé, gjeti se kérkesépadia e paditésit éshté
pjesérisht e bazuar dhe vendosi si né dispozitiv té kétij aktgjykimi, duke iu referuar dispozitave
té Kontratés Kolektive té Arsimit né Kosové e dt.18.04.2017, konkretisht nenin 35 par.10 té
njéjtit nen éshté pércaktuar se: “Pér ¢do vit té pércillet shkalla e inflacionit sipas Entit té
Statistikave té Republikés sé Kosovés dhe pérgindja (%) e inflacionit té futet né pagé.”, por kété
nuk e ka béré e paditura edhe pse ka gené e obliguar ta béjé kété.

Po ashtu kjo éshté e rregulluar me Ligjin nr.03/L-212 e Punés, sipas nenit 90 par.4 té tij ku thuhet
se: “Marréveshja Kolektive mund té lidhet pér njé periudhe té caktuar me kohézgjatje jo mé
shumé se 3 (tri) vjet.”, si¢ éshté e rregulluar dhe me dispozitat e nenit 35 té Kontratés Kolektive
e Arsimit né Kosové né fugi nga data 22.01.2021 té cilat gjejné zbatim né rastin e paditésit, si
dhe Mendimit Juridik té Gjykatés Supreme té Republikés sé Kosovés GJ.A-Su.A.214/2023 té
datés 05.10.2023, i cili né pikén I, ka pércaktuar se: “Punétorét né bazé té Kontratés Kolektive
té Arsimit né Kosové té datés 18.04.2017, dhe Kontratés Kolektive t& Arsimit né Kosové té datés
22.01.2021, kané té drejté gé né pagén e tyre té futet pérgindja e inflacionit marré pér bazé
shkallén e inflacionit ¢do vit, Sipas Entit té Statistikave té Republikés sé Kosovés, ashtu si¢ éshté
pércaktuar me nenin 35, pika 10 té kétyre marréveshjeve.”

Gjykata lidhur me lartésiné e kérkesépadisé vendosi duke u bazuar né Kontratén e Punés Nr.
protok.... té datés 01.09.2021, Listés sé pagés léshuar nga Buxheti i Republiké sé Kosovés né
emér té paditésit, si dhe Indeksi i Harmonizuar i Cmimeve té Konsumit pér periudhén Janar 2017
deri Dhjetor 2022, pér shkallén e Inflacionit Iéshuar nga Agjencia e Statistikave té Kosovés, si
prové, me ¢’rast kemi t€ béjmé me dokumente publike té cilat kané fuqi té ploté provuese, e gé
né anén tjetér e paditura nuk i ka rrézuar me prova materiale fuginé provuese té kétyre
dokumenteve, e gjithé kjo dhe bazuar né dispozitén e lart cituar té€ Kontratés Kolektive té Arsimit
né Kosoveé, konkretisht nenit 35 par.10 té saj dhe Mendimit Juridik té Gjykatés Supreme té
Republikés sé Kosovés GJ.A-Su.A.214/2023 té datés 05.10.2023.

Ju refuzua kérkesa e paditésit pértej shumés sé aprovuar né shumén si né dispozitiv si e pa bazuar,
né emér té kompensimit té inflacionit dhe até pér periudhén kohore Janar-Dhjetor 2019, meqé
gjykata né kuptim té rrethanave té konstatuara me lart dhe duke e vlerésuar prapésimin e té
paditurés né lidhje me parashkrimin e kérkesés, gjeti se kérkesa pér kété periudhé éshté e
parashkruar. Kjo konform dispozités sé nenit 87 té Ligjit Nr.03/L-212 té Punés, (e cila dispozité
ka karakterin prekluziv) ku lidhur me kérkesat né para nga marrédhénia e punés éshté paraparé
afati i parashkrimit ashtu q€ éshté pércaktuar se: ”Té gjitha kérkesat nga marrédhénia e punés
né para, parashkruhen brenda afatit prej tri (3) vitesh, nga dita e paraqitjes sé kérkesés.”, i cili
afat né rastin konkret ka kaluar para se té jeté ngritur padia dhe até nga data e hyrjes né fuqi té
Kontratés Kolektive dt.18.04.2017 deri né ngritjen e padisé 20.01.2023, kané kaluar mbi 3 vite
me cka éshté parashkruar dhe kérkesa pér realizimin e shtesés mujore né bazé té Inflacionit pér
kété periudhé, konform dispozitave té lart cituara.

Gjykata i konsideron si té papranueshme dhe té pabazuara pretendimet dhe kundérshtimet e té
paditurés se ajo nuk ka asnjé obligim ndaj paditésit me arsyetim se nuk ka buxhet pér té béré
kéto pagesa né emér té kérkesave té paditésit, se nuk éshté nénshkruese e kontratés, pér cka edhe
I ka propozuar gjykatés gé padia e paditésit té refuzohet né térési si e pa bazuar.

Kamatévonesa éshté vendosur né kuptim té dispozitave té nenit 382 té Ligji Nr.04/L-077 pér
Marrédhéniet e Detyrimeve.

Gjykata vlerésoi edhe pretendimet e paléve dhe provat tjera té ofruara, por vlerésoi se té njéjtat
jané pa ndikim né vendosjen ndryshe té ¢éshtjes kontestimore si né dispozitiv té kétij aktgjykimi.

Vendimin qé pala e paditur t’i bart€ shpenzimet e procedurés gjykata e ka mbéshtetur né
dispozitat ligjore konform nenit 449, 450, 452 dhe 453.1 té Ligjit pér Procedurén Kontestimore,
Udhézimit Administrativ t&¢ KGJK-sé nr.01/2017 pér Unifikimin e Taksave Gjyqgésore si dhe
Rregullores pér Tarifat e Avokatéve e Odés sé Avokatéve té Kosovés (2017). Lartésia e kétyre
shpenzimeve té aprovuara u referohet pér pérpilimin e padisé shuma prej 104 euro, si dhe taksave
gjyqésore té paguara pér padi né shumé prej 20 eurove, duke marré pér bazé vetém ato shpenzime
té cilat kané gené té nevojshme pér ndjekjen e c¢éshtjes né gjykaté, suksesit né proceduré dhe
lartésisé sé aprovuar.

Ndérsa, ju refuzua kérkesa pér kompensimin e shpenzimeve pér pérpilimin e parashtresés pér
precizimin-saktésimin e lartésisé sé kérkesépadisé si e pabazuar, megé padia fillestare ka pas té
meta pér faktin se paditési ka gené i obliguar ta béjé plotésimin e padisé sipas kérkesave gé ai
pretendon se i takojné, kjo konform dhe nenit 452.2, 452.5 dhe nenit 453.1 té LPK-sé.

Duke u bazuar né té dhénat e lartcekura, gjykata ka vendosur si né dispozitiv té kétij aktgjykimi
né pajtim me dispozitat e cekura mé larté.

Gjykata Themelore né Prishting, Dega né Podujevé, Departamenti i Pérgjithshém
C.nr.157/2023, me datén 11.11.2024

Gjyqtari:
Nazmi Neziri

UDHEZIM JURIDIK: Kundér kétij aktgjykimi palét kané té drejté ankese né afat prej shtaté
(7) ditéve nga dita e pranimit prané Gjykatés sé Apelit, pérmes késaj Gjykate.

